
Prefaci

Es sus la talvera qu'es la libertat
Amb un Bodon entemenerem la primiera plega d'A TOTS.

Lo n° 20 de la colleccion, per ne marcar d'una peira blanca la sortida, es encara a Bodon que lo
consagram.

A TOTS ca que la deu ben un pauc de son nom a l'autor del darrier joc. Vos rapelatz lo poéma. Marti
lo canta:

Se demora res a perdre
jogarem lo darrier joc.

Tre Los Contes dels Balssas, la fe e 1'obra de Bodon eran lo grand saut dins lo voide d'una mena de
pari pascalian. O benleu la partida de cartas que lo paire Miseria joga amb la Mort, per ganhar temps, €
tanplan per la colhonar un cop per totes:

Joan estiret la man. Reviret la primiera carta que frelhet. Siaguet un vailet de picas.

— Vailet de picas! marmonet lo vielh... Aquela carta qu'as causida dona lo fial de la tia vida...

— Vielh! cridet Ardoin. De que montas lo cap al mieu enfant. Res es pas vertat de las tias proias.

— Es vertat ¢o que 1'om crei! respondet lo vielh.

— E mai ¢0 que se pot pas?

— Co que se vol se pot. Las cartas ensenhan lo camin. Lo que ten a cor de lo segre lo sec.

La mort es al cap del camin, dira un personatge de Las Domaiselas. Mas aquel caminament d'un esser
per morir (que fa la trama de totes sos romans) es pas tan solitari coma poiria semblar: A i segre de
longa lo nostre enterrament, siam venguts mai que mai, candidats a la resurreccion. E la forca del
romancier foguet pas solament de nos estremar totes dins son « ieu, occitans candidats a l'occitanisme;
sachet primier se recaupre de nosautres: Sai que el revirava las cartas, mas era a l'occitanisme de las
donar. E 1'obra de Bodon depend benleu autant de 1'istoria de I'occitanisme que ¢o qu'ela li deu.



